22/07/2020

Shenijtori i dités

E mérkuré, 22 korrik 2020 - Shenjtori i dités.
Maria Magdalena, miroprurése. Déshmore Markela né Hios.
- Maria Magdalena, miroprurése -

Ishte nga fshati Magdala, afér Gjenisaretit. Bénte pjesé né grupin e grave gé ishin
shéruar nga Krishti dhe E ndogén pas népér udhétimet e Tij pér té pérhapur
uUngjillin, duke i shérbyer Atij nga pasuria e tyre (Mt.27:55-56; Mk.15:40-41). Maria
ishte cliruar nga shtaté demoné (LIk.8:1-3; Mk.16:9).



E pranishme né krygézimin dhe varrosjen e Jisuit, vérejti me kujdes vendin e Varrit
pér ta gjetur ditén tjetér, kur, pas pushimit té pashkelur té sé shtunés, do té vinte
pér té lyer me aromé trupin e shenjté (Mt.27:55-56, 61; Jn.19:25; Mk.15:40-47).

Vazhdimi éshté disi i paqarté. Sipas té gjitha gjasave, graté miroprurése shkonin
prané Varrit né oré té ndryshme, heré vec e vec, heré né grupe té vogla.

Maria kishte nderin té shikonte e para té Ngjallurin né té gdhiré té sé dielés sé
paré. E mori pér kopshtar derisa i njohu zérin, kur Ai e thirri né emér. E porositi te
pérhapte tek apostujt lajmin e miré té Ngjalljes. Dhe e kreu porosiné dhe késhtu u
bé apostulle e tyre (Jn.20:1-18; Mk:16.9-10). Gjithashtu, sé bashku me gra té tjera,
mori edhe njé tjetér porosi gjaté Ngjalljes (Mt.28:1-11; Mk.16:1-7; Llk. 24.1-10).

Pérputhja e saj me gruan meékatare qé leu me miro kémbét e Zotit (LIk.7:36-50)
konsiderohet krejt e pabazé, ashtu si rréfimi se gjoja ajo shkoi né Romé dhe arriti
gé té dénohej nga Pilati.

Sipas Sinaksarit, prindérit e saj ishin Siri dhe Eukaristia, zyrtaré dhe té pasur,
ndérsa veté ajo, e bukur, gojétare dhe mrekullibérése. Veproi né Francé, Itali,
Eqgjipt, Feniké, Siri dhe Azi té Vogél. Fjeti né Efes, ku géndroi me Joan Theologun (26
shtator).

Mé 4 maj kremtohet transferimi i lipsaneve té Maria Magdalenés dhe té Llazarit née
vitin 890 nga perandori Leon VI (886-912) né Manastirin e Shén Llazarit qé kishte
ndértuar né até kohé. Miroprurésja kremtohet sé bashku me graté e tjera
miroprurése té dielén e treté té Pashkés.

- Shén Markela né Hios -

Kjo shgerré e shenjté e Krishtit vinte nga njé fshat i ishullit té Hios. Néna i kishte
vdekur, ndaj dhe u rrit nga babai. Ndérsa rritej né moshé, rritej edhe né virtyt, né
menyreé te tillé sa trupi i shkélgente nga pastértia e shpirtit.

Djalli e kishte zili pér virtytet e saj, prandaj e sulmoi me mendime té turpshme, por
shenjtorja i largonte ato me fuqiné e Kryqit. Atéheré, princi i errésirés u kthye nga
babai i saj dhe provokoi tek ky njeri besépaké déshiré trupore ndaj vajzés. Pasi i
lejoi né shpirt mendimet e ké&qija, filloi té joshte vajzén e tij. E turbulluar nga kjo
paturpési, shenjtorja u largua nga fshati dhe shkoi né mal. Kjo e egérsoi mé shumé
pasionin e tij, saqé shkoi ta kérkonte mal mé mal. E lumura duke paré babané e vet
t'i afrohej, shkoi drejt detit dhe u fsheh né njé ferré, por nuk mundi t'i shpétonte



vémendjes sé té atit, i cili pasi nuk mundi dot té hynte né gémushé, i vuri zjarrin.

Markela u fsheh né njé vend tjetér dhe vraponte pérgjaté bregut, népér shkémbinj.
Si nuk mundi dot ta kapte, e gélloi me njé shigjeté gé e plagosi té lumurén, por kjo
nuk e ndali vrapin e saj. Kur pa se forcat po i shteronin, iu lut Zotit gé t'i vinte né
ndihmé. Késhtu, Zoti béri té thérrmohej njé shkémb pér té mbrojtur shenjtoren. Kur
i ati mbeérriti né até vend, nuk e térhoqi dot nga shkémbi, fillimisht i preu gjinjté e
meé pas kokén dhe ia hodhi né det, duke i hapur késhtu portat e oborrit giellor mes
virgjéreshave té urta.

Né shkémbin ku u strehua shenjtorja, buron ujé i pastér me vlera shéruese, i cili i
mbulon gurét me njé cipé té kuqge, té quajtur “gjaku i shenjté” pér banorét e
ishullit. Ata i mbledhin kéta guré dhe pasi i pastrojné, i vendosin né vazo dhe i
pérdorin pér sémundje té ndryshme. Shenjtorja u eshté shfaqur shumé njerézve té
sémuré, veshur me rroba murgérore, sikur del nga deti. Né vendin e ferrés éshté
ndértuar njé kishé pér nder té saj.

